DARI MEJA SETIAUSAHA BIL. 1/2009
Tarikh: 19 Jan 2009/22 Muharram 1430H

Assalamualaikum warahmatulLah hiwabarakatuh

Ke hadapan para ibu-bapa yang dihormati dan dirahmati Allah SWT sekelian. Iringan doa agar semuanya berada dalam sihat wal’afiat serta beroleh keredhaan Allah sepanjang masa. 
SELAMAT BERTEMU DI RUANGAN INI

Insya-Allah secara berkala, pihak Pengurusan MTQI akan memaklumkan perkembangan MTQI amnya dan anak tuan/puan khasnya menerusi ruangan ini, selain perantaraan lain seperti surat-menyurat, laman web, blog, serta emel.

PELAJAR BARU, SEMANGAT BARU
Alhamdulillah, walau pun tidak sampai 20 hari berada di MTQI, para pelajar baru telah dapat menyesuaikan diri dengan kehidupan berasrama, apa tah lagi kehidupan sebagai seorang pelajar penghafaz Al-Qur’an. Perkembangan baik ini tidak syak lagi adalah merupakan hasil didikan para ustaz, pengajar akademik, warden, sahabat-sahabat, para senior, serta juga kerjasama pintar ibu-bapa sekelian. Sejak mula mendaftar di MTQI, para pelajar baru dan lama telah mengikuti semua program --- bacaan/hafazan Al-Qur’an, kelas akademik, ko-kurikulum, kelas Diniyyah, program khidmat, ta’alim, memenuhi jemputan, dan sebagainya. Semoga para anak kita selesa dan dapat memanfaatkan dengan sebaik-baiknya semua program yang diadakan oleh MTQI.

TAQWIM TAHUN 2009 

Berikutan cadangan/maklum balas daripada ibu-bapa, MTQI menyemak semula jadual cuti bagi sepanjang tahun 2009. Berikutan itu, sukacita bersama-sama ini diedarkan Taqwim MTQI Tahun 2009 untuk rujukan tuan/puan. Dengan demikian, sila abaikan Taqwim MTQI yang telah diedarkan terdahulu (kepada ibu-bapa pelajar baru). Cuti pertama tahun ini ialah pada Sabtu, 24 Januari 2009 hingga Selasa, 27 Januari 2009. Dengan itu, ibu-bapa boleh mengambil anak mulai jam 12.00 tengah hari Jumaat (23 Januari 2009) dan dikehendaki kembali ke asrama pada Hari Selasa, 27 Januari 2009 jam 6.00 petang. 
SENARAI PENUH PELAJAR MTQI
Bagi memudahkan tuan menjalinkan silaturrahim sesama warga MTQI, sukacita bersama-sama ini diedarkan senarai penuh pelajar dan ibu-bapa masing-masing. Semoga ia memberi manfaat bersama. 
TAHNIAH, SYUKUR ALHAMDULILLAH...

Jutaan tahniah dan syukur Alhamdulillah kepada pelajar dan ibu-bapa/keluarga masing-masing kepada pelajar-pelajar berikut yang telah berjaya dalam ujian hafazan (syahadah):
· Mohd Hafiz b. Dato’ Hj. Zainal Al-Hafiz

· Muhammad Nazmi b. Zolkarnain Al-Hafiz;

dan yang telah selamat khatam hafazan 30 juzu’ (dalam persiapan menduduki syahadah):

· Muhammad Hafiz b. Abdur Rahman Al-Hafiz

· Mohamad Al-Farabi b. Hj. Mohamad Alayuddin Al-Hafiz

· Ahmad Naim b. Dr. Hj. Nor’azam Al-Hafiz
· Ahmad Lutfi b. Hj. Paridin Al-Hafiz

· Muhammad Aarif b. Ahmad Tajuddin Al-Hafiz

· Muhammad Hazim b. Hj. Mohd. Rozi Al-Hafiz

BARU, BARU!! NO. TELEFON ASRAMA USTAZ JALALUDIN: 03-55126302 
Sehingga berjumpa lagi, salam ukhuwwah daripada kami. 

Sekian, wassalamualaikum warahmatulLah hiwabarakatuh.



Setiausaha

       Edaran:
 Pengerusi, semua AJP, semua Ustaz, semua pelajar.
“WALAU PUN MENGHAFAZ AL-QUR’AN ITU PENTING, TETAPI MEMAHAMI DAN MENGHAYATINYA LEBIH PENTING, DAN MENGAMALKANNYA ADALAH TERLALU PENTING” – Dr. Yusuf Al-Qardhawi.

No. Telefon Asrama Ustaz Jalaludin: 03-55126302 

DARI MEJA SETIAUSAHA BIL. 2/2009

Tarikh: 12 Mac 2009/15 Rabiul’awal 1430H

Assalamualaikum warahmatulLah hiwabarakatuh

Ke hadapan para ibu-bapa yang dihormati dan dirahmati Allah SWT sekelian. Iringan doa agar semuanya berada dalam sihat wal’afiat serta beroleh keredhaan Allah sepanjang masa. 

LAPORAN PRESTASI SEHINGGA 28 FEBRUARI 2009 & PERUTUSAN PENGERUSI

Alhamdulillah, seperti dijanjikan (sebagai Key Performance Indicator, KPI Maahad), bersama-sama ini diedarkan Laporan Prestasi pertama bagi tahun 2009, iaitu setakat 28 Februari 2009. Laporan ini mengandungi dua komponen iaitu prestasi hafazan dan prestasi akhlak. Sekiranya prestasi anak tuan sepanjang 2 bulan pertama ini tidak menepati harapan/sasaran tuan, diharapkan pihak tuan boleh mengambil tindakan susulan tertentu sewajarnya, seperti menghubungi tenaga pengajar untuk mendapatkan gambaran yang lebih tepat dan menyeluruh. Insya-Allah sebarang kelemahan boleh diatasi bersama ke arah cita-cita kita melahirkan huffaz yang beriman dan cemerlang di dunia dan di akhirat. Disertakan juga Perutusan Pengerusi bertarikh 27 Feb 2009, untuk rujukan tuan jua.

PROGRAM ANJURAN BERSAMA JEMAAH IBU-BAPA MTQI DAN MTQI

Alhamdulillah, Jemaah Ibu-Bapa (JIB-MTQI) telah merancang satu Program Lawatan SilaturRahim Sambil Belajar ke Johor dari 3-5 April 2009. Lawatan 3 hari 2 malam ini bakal dipenuhi dengan pelbagai aktiviti ke arah mendedahkan pelajar dengan persekitaran luar, komunikasi, jati diri, kesukanan, rekreasi, percambahan minda, dan sebagainya. Memandangkan JIB-MTQI mendapat kemudahan sebuah bas sahaja, maka hanya seramai 30 orang pelajar terpilih akan berpeluang menyertai program ini. Program ini turut disertai oleh 2 tenaga pengajar, sebilangan Ahli Jawatankuasa JIB-MTQI, serta ibu-bapa yang berminat.  Maklumat lanjut mengenai program ini adalah seperti Lampiran berkembar. Bagi pelajar yang terpilih mengikuti program ini, diharapkan ibu/bapa menandatangani Borang Akuan Penyertaan seperti dilampirkan, serta menjelaskan bayaran sebanyak RM30 mulai 23 Mac 2009. Bagi ibu-bapa yang ingin turut serta, bayarannya adalah sebanyak RM40 setiap orang, dan diharapkan dapat mengisi Borang Penyertaan yang disertakan. 

Di samping itu, JIB-MTQI dan juga MTQI ingin mengambil kesempatan ini mengucapkan berbanyak-banyak terima kasih kepada dermawan di kalangan ibu-bapa pelajar yang telah sudi menyumbangkan wang ringgit @ derma/idea/tenaga bagi menjayakan program ini. Derma daripada tuan/puan juga amat diharapkan bagi membiayai program ini agar ianya menjadi program yang penuh berjaya, di samping akan digunakan bagi kegiatan-kegiatan JIB-MTQI yang akan datang.

SELAMAT BERCUTI & BERMURAJA’AH

Insya-Allah pelajar akan bercuti dari 14 Mac 2009 (Sabtu) hingga 22 Mac 2009 (Ahad). Amatlah diharapkan agar ibu-bapa mengaturkan jadual sebaik mungkin agar anak terus berada di samping kitab suci Al-Qur’an dengan mengulang pelajaran lama, mahu pun mencuba membaca/menghafaz ayat-ayat baharu berikutnya. 

Bagi memudahkan tuan membuat pemantauan agar anak mengulangi pelajaran/hafazan lama, bersama-sama ini diedarkan Borang Muraja’ah untuk perhatian dan tindakan bersama anak dan tuan selanjutnya. 

Sehingga berjumpa lagi, salam ukhuwwah daripada kami. 

Sekian, wassalamualaikum warahmatulLah hiwabarakatuh.




Setiausaha

       
Edaran:
 Pengerusi, semua AJP, semua Ustaz, semua pelajar.

“WALAU PUN MENGHAFAZ AL-QUR’AN ITU PENTING, TETAPI MEMAHAMI DAN MENGHAYATINYA LEBIH PENTING, DAN MENGAMALKANNYA ADALAH TERLALU PENTING” – Prof. Dr. Yusuf Al-Qardhawi.

